
DERI NE BALADEN TJETER

Arkeologjia poetike kalon népérmjet
dhimbjes

ALDA TACE SHPATA

Hermeneutika midis poetit dhe pritjes deri né
baladén e radhés.

Né dilemat e mia pér té marré né doré njé
libér kalibri , libri i 180-t€, me pérsiatje té
forta filozofike né brendi, baca Adem mé
shkruan :

"Bija ime, shkruaj me shpirt ,sikurse shkruan
shpirti im rebel , e nése jané filozofike ato gé
uné shkruaj mé miré."

U ndodha né mes té autorit dhe veprés , mé
duhej té ndigja njé praktiké metodologjike
dhe hulumtuese pér té interpretuar dhe t'i
jepja librit e poetit até qé me té vérteté u
takon .

Produkti shpirtéror i kétyre lirikave té
fugishme kalon mbi njohjet empirike e
racionale , ta njohésh né qelizé té gjithé
léndén poetike e mendore té Adem
Zaplluzhés do té thoté té njohésh strukturén si
térési.

Té tri ciklet jané vendosur né lidhje organike
me njéra -tjetrén ,organizimi tyre i brendshém

pérbén njé semantiké tredimensionale
(shénjuesi,i shénjuari,shenja).

Né ciklin e paré "Atdheu im i mjeré, toka ime
e djerré" tabloja e gjeré e imazheve té
ndértuara nga metafora e simbole zbulon
tragjikén dhe pérceptimin mbi ndjenjat dhe
ideté e genies humané pér ekzistencén e tij
dhe té truallit té té paréve. Realiteti historik
absurd ,ku éshté né krizé té pérhershme njeriu
dhe toka ,struktura dhe fenomeni , imazhi dhe
poezia. Poeti né thellésiné e té ndjerit dhe
thjeshtésiné e té shprehurit ndérton pamjen
reale té njé krize népér fusha,qielli i grisur ,
kambana té shurdhuara, njé lloj vaji i trishtuar
del nga dheu. Pra Kkjo tablo poetike té krijon
tragjizmin e dheut,e diellit,e ajrit, e bukés , e
besimit e kéngés . Zaplluzha krijon arketipat ,
té cilat kané zéné né kurth atdheun , politikén
, moralin , filozofiné , psikologjiné dhe fatin e
kosovarit .

Kuptimi i térésisé sé njé fenomeni nuk éshté
shuma e thjeshté e pjeséve pérbérése té tij
,por njé kuptim i organizuar me domethénien
e térésisé(Totaliteteti dhe varésia e ndérsjellé
). Pra pjesét jané té ndérthura mes tyre me
vecorité dhe dallimet gé ato mbartin .

Né ciklin e dyté "Po ashtu njé shi i gmendur”,
koncepti kohor pérzinet me konceptin

hapésinor dhe tragjikisht koha dhe vendi
shkrihen né njé té tashme té pérjetshme.
"Stinét gé jané nisur me trenin e fundit nuk
vijné, s'ka Krishtlindje , as baba dimér.

Népér ullukét e dhimbjes pikon trishtimi i
dités.

Te& grisura si hartat e atdheut ...

A thua vallé do kemi forcé té ecim népér
golgotén e baladave ...

Desha té blej njé gjysmé éndrre."

Pérshkrim absurd, endje e pérjetshme,mérzi e
pérhershme (mé e theksuar se te
Bodleri),dhimbje gé rrjedhé , té gjitha kéto
elemente ndértojné térésiné e paradokseve
reale , dramén e ekzistencés, tragjizmin e
psikikés humane .

Nuk arrij té krijoj njé imazh té qarté per
procesin e té shkruarit ,sesi mund té ndiej kaq
thellé dhe si mund té ruaj té pastér arsyen
analitike poeti Zaplluzha. “Arkeologjia e
diturive” ,strukturalizmi filozofik i1 Erih From
heq paralele me arkeologjiné poetike té poetit
, vetém njé€ gjeni e tillé krijuese mund t’i
zbulojé kéto struktura poetike, mendore e
shpirtérore .

Deri né baladén tjetér &shté cikli i treté
,njéherésh dhe titulli i librit .

Intrigues vendi "Te aromat e zambakéve té
Prizrenit ", njé déshiré e mbetur pezull ...
Koha si njé pushtet i zgjatur dhe 1 frikshém
dhunshém masakron dashuriné . Dashuria
ndjenjé e fugishme dhe e pamundur njéherésh
,e zhveshur ,lakurige , e pafajshme ,e etur pér
té ndier né gelizé jetén rréshget né kéto vargje
me gjithé vértetésiné e saj.

“Kur ishte koha té flasim pér dashuriné

Ti s'kishe sandale té kuge

Ashtu si uné gé s'kisha képucé me shollé té
trasha

Ishim kémbézbathur si dashuria joné .”

Koha dhe fati kané zéné né kurth dashuriné
,absurdi ka depértuar né ¢do impuls feméror e
mashkullor , ia ka veshur dhimbjen ndjenjés ,
por pa arritur ta tjetérsojé né thelb .

Shqisat lidhen me botén e déshirave heré té
mjegullta , heré té patrajta , megjithaté né ¢do
rast si forma té garta imazhesh , ku dashuria
megjithése kémbézbathur shfaqgej né pllanga
té dukshme ekzistence .

Ky libér i shtohet koleksionit té¢ madh té
veprave té Adem Zaplluzhés me gjithé
madhéshtiné e merituar , sepse paragitja e tij
mé fisnike éshté hermeneutika e tij poetike , e
cila do té na leré té presim "Deri ne baladén
tjetér"...

Librin e ardhshém uné do e doja njé baladé
tjetér po me kété arsye analitike,po me kété
strukturé mendore,pikérisht me kété
arkeologji diturie.

Vetém se nga mendja e mencur e bacés
Adem té buronte njé vlerésim i ri mbi botén ,
té shfageshin ¢éshtje dhe fate té reja mbi
kombet dhe mbi njerézit , té shénohej njé
'epoké e re ' e progresit njerézor ...

Cikli i paré
Atdheu im i mjeré toka ime e djerré

KTHEHEJ SI NJE BUMERANG |
ZJARRTE

Askush mé nuk di

Se si pérfundoi kjo enigmé e lashté
Nga mjegullat e plumbta

Dolén si nga ferri

Dymbédhjeté Kalorés té apokalipsit
Dolén befasisht

Dhe ia prené kokén diellit

Njé hije morbide

Sillej e rrotullohej né qgiellin e sterrét
Kércéllon si e cmendur

Deri te udha e quméshtit

Dhe sérish rikthehej

Né pikétakimin e paré

Rikthehej si njé bumerang i zjarrté

Népér rrugé té boshatisura

Pamé njeréz té frikésuar

Njéri mbante népér xhepa

Dhémballét e pjatave té thyera

Té rrufeve

Shirat até caste derdheshin

Thua se jané shpuar kazanét e kallajisur

Ishin disa caste té pa definuar

Buka né sofrén e shtruar

Pér dymbédhjeté kalorés

Mungonte njé lugé e thyer

Dhe dy gota té palara

Kush e di se né cilén kohé

Ishin fundosur baladat e kalorésve té zinj

BEREQETI KISHTE VDEKUR NEPER
FUSHA

Neé vetminé e trishtuar té lagjes
Dé&gjoj zérin e njé muzike

Po bien daullet

Po bien pér ata gé kané vesh

Po bien e s’ndalen zérat e kambanave

Thoné se gielli éshté grisur
Kujt t’1 besoj

Né kété kohé té ¢cmendur
Asnjé njeri s’pashé as nuk shoh
Me mendje té shéndoshé

Kané kaluar disa vite té thata

Pa shi e breshér

Bereqgeti kishte vdekur népér fusha
Thatésira si njé mbret i egér

Sundonte né shpirtin e 1énduar té gjelbérimit

SHIKOJ ME VEMENDJE DHE DEGJOJ

Cfaré té béj né kéto caste delikate

Té bisedoj me erén

Ose t’u flas€ druréve qé nuk mé dégjojné
Jané shurdhuar si kambanat

Asnjé meshé né gytetin tim

Nuk i ngjané meshave té etérve

Ky fyell prej drurit t&¢ méshteknés

Mé duket se i ka huazuar

Tingujt e gjetheve

Dhe gjaté téré kohés

Dégjoj onomatopené e strallté té shkémbit
Dégjoj sheshazi

Njé lloj vaji té trishtuar gé del nga dheu

Shikoj duart e mia té lodhura
Shikoj me vémendje dhe dégjoj
ZErin e trishtuar té pérroit
Askush nuk paska mbetur

Né kété Iéndiné té djegur
Askush pérpos barit té fishkur
Dhe krakéllimave té korbave

PASHE VDEKJEN TIME

Cfaré dini ju pér gjethet
Mendoni se jeni té& mencgur

Sa jeni afér budallenjve

Sa jeni larg vetvetes

Aq jeni afér sa kémisha e juaj
E palaré

Né lékurén e zhubrosur té lisit

Ku mund té dini ju se ¢faré

Kam paré népér llagéme

Cfaré s’kané pérjetuar

Syté e mi té géshtenjté

Neépér istikamet e trishtimit

Njeréz té djegur

Nga trupit té tyre i vinte era théngjill

Pashé kuaj té rrjepur dhe njeréz

Q& u mungonin

Gati té gjitha gjymtyrét e trupit
Bretkosat gé kéndonin né kor

Pashé vdekjen time

Né njé arkivol té gurté

E cila edhe né ato caste s’dinte té qajé

PASTAJ ZGERDHESHEJ DERISA NUK
CMENDEJ

Neé kété lufté té pabarabarté e té pisté
Kishte disa lloje vrasjesh

Sokakeéve té fémijérisé

Bridhnin si genté e térbuar

Njeréz té huaj

Vraponin si pragjet e kalbur

Dikush ishte vrasés me pagesé
Vrite secilin njeri

Qé i pengonte dikujt

Ose i sharronte rrapet shekulloré
Sharronte deri né rrénjé

Uné pashé edhe té tillé

Qé e vritnin vetveten né pasqyré

Sa e sa arkivole

Kalbeshin népér korridoret e erréta
Kalbeshin edhe hijet mbi kokat tona

Késhtu dukej kjo lufté shfarosése

Me vrasés me pagesé e pa pagesé
Pér piké té qgejfit

Ta gozhdonin plumbin né ballé
Pastaj zgérdhesheshin deri né ¢mendi

POR ZHURMA E VRAZHDE E
LOPATES

Mbrémeé ishte njé naté e shurdhté
S’dégjoheshin hingéllimat e mjegullave
Vetém lehja e térbuar e yjeve

Tregonte se dicka e jashtézakonshme
Do té ndodhe te shelgjishtet

Nuk mé treguan asnjé fjalé

As z@ri i kambanés

S’u dégjua

Thané se mesha kishte pérfundua para kohe
Até dité njé arkivol u zhduk te varret

Ne s’ishim né gjendje té besojmé
Ose té mos besojmé

Varret ishin té zhveshura

Asnjé kémishé e bardhé

S’kishte mbetur t€ degét e akacies

Shikonim té babézitur rrugéve
S’pamé njeri té gjallé

Por z&ri i vrazhdé i lopatés

Al z8 i ndryshkur baritoni
Dégjohej nga njé varr i vithisur

PER HAJNIT TONA TE VOGLA

Nuk mund té paramendoj askush
Se c¢faré do té ndodhte

Me shiun e zi

Qé binte né kokrriza

Té médha breshéri té kristalté

Até dité ishte e diel

Dita e plakave kur shkonin né kishé
Pér larjen e mékateve

Shkonin edhe té rejat

Ani gé kishin shumé mé pak mékate

Burrat disi nuk e ganin kokén
Nése nuk mékatonin

MEé shumé se shtaté heré né dité
Késo lloj mékatesh

Nuk ishte e mundur té pérsériten

Kurse fémijét mbase kishin ende kohé
Pér larjen e mékateve

Pér hajnit tyre té vogla

Mé duket se Hyji nuk kishte kohé

Té merret me dobésité e kalamajve

KENAQESHA SI ASKUSH TJETER

Mé duket se gé nga vegjélia

Né mua ishte ngulitur njé kokéfortési

E papérmirésueshme

Nuk lejoja askénd

Té hyj né kokén time

Edhe pasqyra e kishte té ndaluar kété lojé

Gjithmoné pata déshiré té jem i vetém
Té éndérroj fluturimin e lejlekut
Pértej ogeaneve

T’1 kaloj malet e larta

Ashti si¢ do shpirti dhe zemra ime

Me njé fjalé doja té jem vetvetja

Dhe isha vetvetja ime

Né kohén time

Dy guré nuk i lija bashké

Kénagesha si askush tjetér

Kur 1 pércjellja fluturimet e shtérgjeve
| pércjellja né drejtim té atdheut

SA QENKAM ME FAT

Sa jam fatlum gé ja grisa astarin

E kétij dimri té acarté

Sa genkam fatlum

Qé mu dha rasti

Té kaloj edhe njéheré ose mé shumé heré
NEpér rrugét e varrezave

Pér t’1 deshifruar hieroglifét

Sa me pélgejné t’1 dégjoj sirenat

E ndihmés sé shpejté

E di dhe jam shumé i sigurt

Qé po e ¢ojné dike tjetér né urgjencé
Kurse uné kam kohé té mendoj

Se kur do té mé pérlajné pérpara
Rrotat e ndonjé automobili té skaduar

Sa jam me fat kur bie shi

Dhe s’kam ombrellé

Sa jam me fat

Kur dégjoj cijatjen e njé gjallese

Sepse vetém atéheré

Mund ta ndjej ekzistencén time

Sa jam me fat kur shikoj vetveten né pasqyré

POR KURRE NUK DO TE PRANOJA

Mund té jem c¢do gjé

Por jo aktor

Té shtypi morra mbi dérrasat e teatrit
Disi mé ngushtohet frymémarrja

Té jem dikush tjetér

Né genien time ta luaj kriminelin

Té jem dashnor i pafat

Ose vrasés si Neroni

Té kélthas nga njé ballkon

Qé Romés i doli flaka

Derisa zhduket frymémarrja

E fundit e hirit né syté e nénave

Mund té jem cdo gjé
Astronaut i dashuruar né yje
Té jem alien
Por kurré s’do pranoja
Té jem artist teatri
Ose dikush tjetér né shpirtin tim
Prishting, 4 mars 2019

ATDHEU IM | MJERE TOKA IME E
DJERRE

Até gé deshém ta quajmé atdhe
Ishte njé kafshaté e mykur buke
Na theu dhémbé e dhémballé

Na le né mes té rrugés

Mbase ishte kafshata e sé nesérmes

Ky atdhe po mé duket si flutura
Krah djegur

Sillet rreth giriut duke kérkuar dritén
Dhe ende nuk kuptoi

Se dikush e fundosi né errésiré

Atdheu im dhe i etérve té mi
Kafshaté me shtaté kore
Kurré nuk munda té ngopem
Me dashuriné

Mbase as me dhimbjen ténde

U shndérrove né njé nocion

Pa shije dhe formé

Atdhe i gjithkujt

Ose mé miré me théné tokeé e askujt
Atdheu im i mjeré toka ime e djerré

NE HAPESIREN E PERHITUR

Nuk patém buké

Pér njé gllénjkeé ujé

Me vite e pritém shiun
Atdheu im

Strall i pafjetur me shekuj

Sa pak té deshém ne

E sa shumé té deshén té huajt
Moj tokeé e lashté Dardane
Té deshén

Pér bukurit dhe pasurit e tua

Ti moj mémédhe sa e madhe

Po aq e vogél

Né hapésirén e pérhitur

Kurré nuk arrite deri te udha e qumaéshtit
T°1 mékosh fémijét g€ lindén nga guri

JEMI OSE NUK JEMI NJEREZ

Nuk mund té paramendoj askush
Se sa arkivole

Kaluan népér duart tona

Kaluan me gjymtyré té prera
Dhe sy té shkulur nga balli

Késhtu dukeshin vdekjet

Té nakatosura

E té trishtuara skajshmérisht
Besa edhe té plackitura

Té organeve mé delikate

Lufta ishte dicka e tmerrshme
Né secilén kohé

Zhdukeshin té dashurit tané
Zhdukeshin sepse nuk i pérkitnin
Njé kombi kanibalésh

Nuk di a thua vallé do té kemi forcé
T’1 harrojmé vdekjet e dhunshme

Mbi supet tona

Jemi ose s’jemi njeréz nése i harrojmeé
Eshtrat e groposura

Népér varreza kolektive

26



DERI NE BALADEN TJETER

ISHTE KOHA E VDEKJEVE

Si sot mé kujtohen

Uturimat e avionéve

Kur nuk guxonin

Té hingéllijné as kuajt

Qielli dukej i trishtuar

Prej shrapnelave kur i shponin muret

Diku gante hiri

E diku tjetér dukeshin zjarret

Thua se ¢do gjé ndizej dhunshém
Vetém lékura e djersitur e erés
Ngjante me dyllin

Kur shkrihej né shandanin e korridorit

Dukej edhe njé lloj errésire

Po té mos ishin xixéllonjat

Né paradhomén e éndrrave

Sterra do na i verbonte syté

Ishte koha e vdekjeve kur lékura e njeriut
Nuk vlente njé leké té mykur

POR GJITHSESI ISHTE NJE KOHE
ASNJANESE

Ngado gé sillem

E vértitem

Mé godasin erérat e liga

Njé shi i rrepté

| képuti zambakét gé né rrénjé

Népér trotuare kalojné lypsarét
Kalojné pérballé meje

Me nga njé trasté té grisur

Qé u ngjajné flamujve té luftés
Dhe atyre té trishtimeve

Njé degé e képutur ulliri

Hyri né poeziné time

Hyri si njé kardinal

Dhe i mbylli té gjitha portat
S’gjeta dot asnj€ dalje deri te ti

Nuk mé kujtohet ishte dité

Ose njé naté e pikélluar

Por gjithsesi

Ishte njé kohé asnjanése

E cila vértitej si njé balon i fryré

NJE STUHI E URITUR PESHTILLEJ

Duart e saja té zverdhura

Dhe lakurige

Si veté lakurigésia

Pérgafonin bisget e shelgjeve té njoma
Ku géndronin ulur ose kacule

Mbi stolin e vjetér

Dhe éndérronin té kaluarén e largét

Asgjé nuk ngjau rastésisht

Até dité

As gé do té ngjajé ndonjéheré

Ajo i shikonte rrénjét

| shikonte pértej tokés

Duart e fishkura té vjeshtés

Qé depértonin nga pasqgyrat konvekse

Njé stuhi si ujku i uritur
Na péshtillej

Tmerrésisht péshtillej
Pérreth kémbéve té rrapit
Kurse mali kollitej
Kollitej duke gérhitur

Si i moshuari prej nikotine

PASHE SE SI IU NXINE KOKRRAT E
SYVE

Edhe po desha

Nuk mund t’i harroj vitet pesédhjeta
Isha né klasé té paré

Mbase isha edhe né té dytén

Por gjithsesi até dité isha i uritur

Me shumé mund dhe sakrificé
Qéndroja né kémbét e dobéta
Shoku gé rinte ulur me mua
Lavdérohej se kishte ngréné

Né grusht thelpinj arrash té thyera

Befasisht pas pak kohe

lu turbullua koka

Ose rropullité gurgullonin si pérroi
Filloi njé gogésimé e thellé

Mé pastaj i vjelli té gjitha arrat

Barku i tij ushtonte si njé madem

Ku thyheshin gurté e murrmé

Pashé se si iu nxiné

Kokrrat e syve

Kurse ne shokét e klasés

I ndihmonim duke i shikuar té vjellat

30



DERI NE BALADEN TJETER

PASTAJ TE MARR UDHEN E KALASE

Sot befasisht me njé afsh té pa pérshkruar
Mé lindi njé ide dhe déshiré

Me njé zambak té bardh né doré

Té kaloj népér urén e gurit

Dhe té ulem si dikur

Né kafenené time té pi njé kafe farmak

Pastaj té marr udhén e kalasé

T’1i ngopi mushkrit me oksigjen
Derisa ta vras nikotinén

Me ajrin e pastér té Sharrit

Té ulem mbi bedenat e lashté

E té sodisé catité e vjetra té Prizrenit

Nése mé z€ lodhja e tepért
Pushoj te Qeshma e Pashés

Pi vetém njé gllénjké ujé té akullt
I mbushi mushkrit

Me aromén e lules sé shtogut
Dhe dashuriné e rrapeve

E T’I NUMEROJ METEORET

Sonte dua té jem vetém

Né hapésirén e virgjér té giellit tim
T’1 shikoj yjet

Kah ngarendin népér mjegulla
Ngarendin si kuajt e egér té fémijérisé
E té kénagem me harmoniné e giellit

Té shtrihnem né gjumin delikat

Mbi barin e njomé té vendlindjes

E t’i numéroj meteorét

Qé bien népér fushat e méllenjave

Sepse kéndej thoné

Asgjé mé mir€ s’ka se sa t’i numérosh yjet

Pastaj té ulem si dikur

Nén hijen madhéshtore té rrapit
Fémijéve té fshatit

Tu tregoj pérralla té mogme shqiptare
Q& u lindén pas pérfundimit

Té luftés sé cmendur né atdheun tim

THUAJSE NJE DORE UA VURI
ZJARRIN

Kétu né kété léndiné

Mé kané mbetur éndrrat

Kané mbetur si fosilet e njé qyteti
Té vdekur dikur moti

Mé kané mbetur edhe kujtimet

Asnjé kronist s’mbajti shénime

Andaj edhe i thoné

Se ky qyteti vdiq para se u lind

Vdigén edhe rrugicat me kalldrémet ilire
Thuajse njé doré ua vuri zjarrin

Kétu dikur kur jetonin njerézit
Kishte tregime fantazmagorike
Por fshehtésité e kétij qyteti

Ishin gjykuar

T& mos paraqgiten as népér pérralla

33



ADEM ZAPLLUZHA

ISHTE KOHA KUR PIQESHIN
FTONJTE

Té kam théné me gindra heré

Se uné té pres

Té pres si toka e etur shiun e pranverés
Té pres kur bie boré e breshér
Gjithmoné kam me té pritur né alené

E brishté té kujtimeve

Ti mos u nguté gjithmoné

Do mé gjesh te sheshi

Ku i humbém té gjitha sumbullat

Té kujtohet

Ishte koha kur pigeshin ftonjté

Dhe iknin shtérgjet nga brigjet e giellit

Ja pra askush nuk di se sa heré lindi
Dhe peréndoi dielli

Né Fushén e Pajtimit ku binin né toké
Ftonjté e pjekur

Kurse mua mé gjenin duke pritur

E uné nuk di se ¢faré prisja até dité

KY DIMER E KJO DEBORE

Mé duket se vetém kjo pemé
Paska mbetur si statuja

Né bulevardin e kujtesés

Paskan ikur edhe zogjté shtegtaré
Jané larguar nga sheshi
Gazetashitésit monoton

Ky dimér e kjo déboré

E njollosur né té zezé

Nuk e kané vendin né lagjen toné
Pemét e ngrira

Mbase nuk do mbérrin

Té ja shohin syrin pranverés

Né pikeé té dités

Kjo messtiné e ka humbur udhén
Asnjé xixéllonjé sonte nuk béné drité
Né lagjen e evgjitéve

Pérfundimisht

Qenkan shurdhuar daullet

35



ADEM ZAPLLUZHA

ATA S’KISHIN ASGJE PERPOS
SHPIRTIT

Ata s’kishin asgjé

Pérpos shpirtit lakuriq

S’guxonin as t€ vdisnin

Né befasi

S’kishin asnjé leké pér blerjen e kryqit
As mundési

Pér njé arkivol té dinjitetshém

Kurse pér meshén

Asnjéheré s’kishin ¢aré kokén
Mund té udhétonin si gjithmoné
Né ndonjé karrocé

Me kuaj té plakur e té zgérlaqur
Nuk e lodhnin kokén

Se me ¢faré do té mbérrin te varret

Ata s’kishin asgjé pas shpirtit

Ishin njé ushtri e madhe

Qé s’mendonin askurré

Se ku do blejné njé varr

Dhe né cilin vend do varrosen

Te varret e gytetit

Apo diku ku s’kalon asnj€ kalimtar
Prishting, 5 mars 2019

Cikli i dyté
Po ashtu njé shi i gmendur

| KISHTE DEHUR KAPRONJTE E
THINJUR

Sivjet s’do té vijné Krishtlindjet

Po ashtu edhe baba dimri

Pér Vitin e Ri

Njé ortek i madh débore

Ua ka z&né rrugén

Stinéve gé jané nisur me trenin e fundit

Ju thashé se sivjet

Domosdo do té kemi

Shumé probleme meteorologjike
Stinén jané kthyer

Pér sé mbrapshti té rrjedhin
Pranvera ia ka zéné rrugén dimrit

Kurse vjeshtés i kané mbetur kémbét
Peng dhe e paska humbur rrugén

Né piké té dités

Dikush udhéve dhiare

| kishte dehur kaprojté e thinjur
Andaj edhe stinét do vonohen sivjet

DIGJESHIN GURTE E NGULUR NE
DHE

Rrugéve pashé

Shumé pemé té karbonizuara
Fémijé té nakatosur

Me sy prej théngjilli

Bretkosa duke kénduar

Né njé kor madhéshtor prej hiri

Népér Iéndina hasa né kércu
Té shkrumbuar

Diku sinoréve té shkulur
Digjeshin gurét e ngulur né dhe
Aq té forta ishin zjarret

Sa qé pigeshin breshkat né réré

Gjithkund zjarre té ndezura

Njeréz me maska

Dhe néna té thinjura

Me gjinj prej plastike

Népér asfaltin e zhuritur

Vallézonin tangon e paparé té zvarranikéve

PEMET LAKURIQE NE DY GJUNJE

Hasa né sy té mavijosur té peméve
| téré kopshti

Ishte shndérruar né njé arené lufte
Dizgjinét e képutur

Aty kétu mégojéza té thyera

Dhe thundra té shkulura kuajsh

Njé metamorfozé e padégjuar
Shtrihej népér luadhet

E kositura dhe té djegura

Prej zjarreve té shrapnelave

Zogj pa krih me njé tréndafil né sgep
Fluturonin népér ajrin e gjymtuar

Era pérplot lagéshti

Kundérmonte njé lloj vdekjeje

Té padégjuar deri mé sot

Pemét lakurige né dy gjunjé

S’kishin shamia pér t’i fshiré lotét

| pérdornin fashat e gjakosura prej plagéve

NE MES TE UDHES SE THYER

Népér ullukét e dhembjes

Pikon trishtimi i dités

Sorrat né fluturim e sipér

Po i harrojné krakéllimat

Njé gjysmé diell i shémtuar as nuk ngroh
E as nuk na i ngriné eshtrat

Mbase paskemi mbetur

Diku askund

Né mes té udhés sé thyer
Ndaré né disa drejtime

Kah do té fluturojné shtérgjet
Ende s’paskan vendosur

Kjo heshtje mortore

Po i verbon drurét e shurdhté
Nga lastarét e képutur pikon dita
Njé lindje e trishtueshme

Mbase dallohet

Si né veri po ashtu edhe né jug

TE GRISURA SI HARTAT E ATDHEUT

Kjo vdekje e guréve

Dhe e druréve nuk paska té ndalur
Askush mé nuk di

Se ku gjenden

Varret e posa té hapura

Si do té varrosen kufomat e karbonizuara

Kétij dielli té gjymtuar

Nuk i paska mbetur asnjé pjesé
Pa u nakatosur

Nga koka deri té kémbét
Qenka mbéshtjellé me fashat

E palara té betejés

Kudo gjymtyré té thyera

NeEpér rrugé

Thonj té shkulur me daré té urrejtjes
Kérma derrash dhe Iékura té grisura
Népér skuta

Té grisura si hartat e atdheut

DY FLUTURA MBI TAVOLINE

Ky ajér i ndotur

Po i shémbéllen ngjyrés

Sé pérhitur té théngjillit

Cdo gjé kétu

Paska marr formén e vdekjes

Dy flutura té zeza mbi tavoliné
Po i numérojné castet e fundit
T& njé nocioni

| cili po zhduket né fjalorin toné
Té pakuptimté

Dje i dérgova dy kartolina

Njé té verdhé

Kurse tjetra e pérhitur

Gjérat po marrin formén e hirit
E téré hapésira digjet si dielli

Sérish dy péllumba fluturuan

Né drejtim té giellit

Fluturuan téré hidhérim

Pa i rrahur dy heré krahéve

U plandosén si té vdekur né toké

POSA IA NISIN FLUTURIMIT

Njé kundérmim i réndé
Neé ajér

Posa ia nisin fluturimit
Ngordhin mushkonjat

Nén pemét e zhveshura

Nuk ka se ku té ulen zogjté
Fashat e vdekjes

Po ngufasin frymémarrjen e dités

Dy lejleké ikén nga catia

Kéndesi i metalté

Nga njé acar i padégjuar

Qéndronte i ngriré mbi oxhakun e shtépisé

SI ZOGJTE E EGER PA PENDLA

Nuk di s’jam né gjendje té orientohem
Se kah po na ¢ojné

Kéto udhé té zeza

Njé betejé e madhe

Duket né hapésirén e pérhitur

Qielli pa asnjé shpend

Kurse reté e dendur

Nuk i ndalin krakéllimat e trishtuara
Disa hije vdekjeprurése

Po sillen mbi kokat tona

Jemi genie té humbura pa maska
Mes késaj humbétire

Kemi mbetur té vetmuar

Si stuhia pa orientim
Vendnumérojmé né trishtimin toné

Njerézit pa vetédije

Si zogjté e egér
Shikojné njé tjetér diell
Shikojné dhe s’besojné
Se c¢faré jané duke paré

KEMISHET E GRISURA DHE NJERIU
LAKURIQ

Ca stérkala gjaku té mpiksur
Né kémishén ténde té bardhé
Dukeshin si plagét e njé lufte
E cila kurré s’kishte kaluar
Népér lagjet e té trishtuarve

Kémishét e grisura dhe njeriu lakuriq
Me njé copé dhembjeje né doré

Ecte rrugéve té kalldrémta

Ecte si njé genie mitologjike pa koké
Mbase ishte drejtuar kah thegafja

Mbi koke i rinin disa lloje hijesh
Té murrme dhe té verdha

Rinin si njé oreol i braktisur
Ndoshta té ndonjé shenjtori

I cili kishte mohuar vetveten

Cfaré nuk sheh njeriu

Népér brigjet e vetmuara té Lumébardhit
Zambakeé té fishkur po ashtu

Edhe tréndafila pa shpresé

Me njé aromé té vdekur para shumé shekujve

JOSE JO

Té kaloj njéheré urén e premtuar
Pastaj le té ndodh

Edhe ajo mé e kegja me mua

E di

Cfaré kam mbjellé domosdo

Njé dité duhet té korri

Kurré nuk kam gené engjéll
Ama as djall

Josejo

Isha njé poet kryengrités

| cili génjeshtrés

Kurré né jeté nuk i tha po

DIELLI KETU LIND NE PERENDIM

Kéto mjegulla té ngopura

Me shijen e hirit

Dhe té vdekjes

Duken edhe mé té hirta

Kur fillon pérpélitja e vesés méngjesore

Népér rrugé shoh arkivole
Té kalbur

Njeréz me dhe pa gjymtyré
Njé flaké e verdhé

Ngufat virgjériné e natyrés

Dy dimra dhe njé pranveré
Kaluan nén acarin e frikés
S’patén forcé

Té mé ngrohin as plumbat vrastar
Dielli kétu lindte né peréndim

ASNJE QEN ENDACAK

Njé eré e réndé fosfori
Pérzier me até té naftalinés
Po ja z& frymémarrjen

E diellit té shémtuar

Shumé plagé vdekjeprurése
Shoh né horizont

Kalamendem si i dehuri
Népér alet e trishtuara
Té kolonadave

Asnjé gen endacak
Nuk bredh
Népér dnembjen e trotuareve

Njerézit kané ikur diku

Mbase as veté nuk diné
Se ku shkuan

Shiu i plumbté dhe i metalté

Troket népér asfaltin

E djegur

Ku mbetén peng pérgjithmoné

Shollat e fundit

Té képucéve té bleré né tregun e plackave

A thua vallé
Do kemi forcé té ecim
Népér golgotén e baladave

NEN INGRANAZHET E VDEKJES

Nén ingranazhet e vdekjes
Njé grusht kockash
Pérpéliten si njeriu i gjallé
Pérpéliten kur u bie mbi koké
Zifti i valuar nga kazanét

Mé shumé se njéqgind vjet

Nuk béra njé sy gjumé

Né giell dhe nén toké

S’pushonin vigmat e krakéllimave
S’pushonin as uturimat e duraluminit

Nuk desha por nuk pata rrugédalje
| lashé peng gjymtyrét

Asgjé tjetér mé shumé

Nuk isha né gjendje

Té béjé pér atdheun tim té sfilitur

Até dité i vajtova me kujé té gjitha baladat
Qava edhe té nesérmen

Mé ikén zogjté e mendjes

Asnjé shpresé nuk mbeti pér mé voné

Ani gé shpresa vdes e fundit

SI T°I SHEROJ PLAGET E LUFTES

Paskan filluar té mé dridhen duart

Si t’1 shéroj plagét e luftés

Kéta zjarre

Qé s’diné té shuhen

Mé shumé se njéqgind ose dyqind vjet
Po ndizen né heshtje

Nuk doli asnjé njeri i vértet

I cili mund t’1 ndalte flaké&t
Qé po ia lépiné

Lékurén e djegur té giellit

Dy péllumba té egér né njé lis
Me xhelozi po fshehin njé plis

Pér ¢do dité shikoj duart

Shikoj gé dridhen si teli i kitarés

Si t’1 shéroj plagét o atdhe

Si mund té té ndihmoj né kéto caste sublime
Atdheu im i lashté

Zéri gjaku dhe shpirti i etérve té mi

NUK DI A THUA VALLE ME DUHET

Nuk di se sa kohé kaluan

Por uné ende kam mbetur

Diku te fundi

Duke i rregulluar castet

E shprishura

Té shprishura si flokét e thinjura té erés

Déshirat ishin té médha
Dy ose shtaté heré

Mé té médha se mundésité
Sa heré gé desha

Té ja rregulloj vetullat

Pa dashje ua nxora syté

Nuk di a thua vallé mé duhet

Té kérkoj ndjesé

Pér mékatet gé béra ndaj peméve
Ose pa dashje

| shkula rrénjét e tregimeve

Nga enigmat e etérve té mi té strallté

FSHIHESHIN MERIMANGAT E ZEZA

Népér skutat periferike té gytetit
Atje népér ato plagé

Ku s’fluturonin as lakuriqté e natés
Vdekja rinte kacule

Rinte pér njé kafshaté té mykur buke

Nuk hyre né brendiné e pasqyrés
Né até thellési

Té turbullt

Fshiheshin akrepat e zi
Fshiheshin si hajdutét e shtépive

Ishte njé dité me riga té imta

| lagte flokét e shprishura té cative
Mbase nuk kishte tjetér ku té binte
Kishte méri nga kufomat mbi toké
Qé kundérmonin vdekje

Sérish shiu i zi

Trokite népér portat e druréve

Trokite si i gmendur népér plagé

Asnjé z& njeriu nuk dégjuam

Pérpos uturimave té metalta mbi mjegulla
Prishtiné, 6 mars 2019

DUHEJ TE BARTEJ DHEMBJA

Ishte koha kur duhej té bartej

Pesha e rénd e fjalés

Ose e pikéllimit

Duhej té bartej dhembja

Nga e cila pélcasin mermerét e Kosovés

Dhe i bartém né harmoni

Me té kaluarén e afért

Bartém té sotmen e plagosur
E cila cijate si njé genie
Jashtétokésore

Cijate pér ta zgjuar té atdheun

E kaluara nuk kishte asnjé kuptim
Né fjalorin e erés

Njé gérhitje e rénd

Sikur té gérryhej teneqgja
Prodhonin mushkérité e infektuar
Mbase ishte dhembja né metastazé

Népér korridorin e lagshté

Filluan té galopojné kuajt e egér

Té galopojné edhe mjegullat skutave
Dhe galopuan mu né até cast

Kur e mésuan

Pérmendésh pantomimén e dhembjes

PO ASHTU NJE SHI | CMENDUR

Ishte njé kohé asnjanése

As e gjinisé mashkullore

E as té asaj femérore

Njé gjini

Mes dy ose mé shumé gjinive
E cila krijonte

Njé friké té paparé né mua

Thoné se lufta &shté e cmendur
Por ajo ha njeréz

Kurse i ¢gmenduri

Si gjithmoné

Jeton me hallet e veta

Jeton pa e ngacmuar askénd
Pérpos vetveten e Iénduar

Voné kuptova

Se mbrémé kishte zbritur

Po ashtu njé shi i gmendur

Sa qé kishte gené

Né njé gjendje tepér té réndé
Dhe u alivanos duke i shkulur
Rrénjét adventive té tokés

58



DERI NE BALADEN TJETER

DERDHEJ NGA KAZANET E SHQYER

Ku té fshihem nga kjo lufté

Neé cilén shpellé

Parahistorike

Ta hapi njé hendek pér varin tim
Kjo vdekje e ngadalshme
S’paska té ndalur sonte

Nga té gjitha anét

Frynte njé eré e lig

Népér kopshte shkundeshin frytet

E sémura té peméve

Vetém ato té egra

| rezistonin kohés dhe késaj katastrofe

Shiu i mbrémshém

Nuk dukej se ishte

Njé shi normal

Derdhej nga kazanét e shqyer

Prej cerberéve té ferrit

Derdhej nga ullukét e cative té rrénuara

| PAME KUFOMAT

Nuk duhet té befasohemi

Pér asgjé

Ne i pamé vdekjet népér rrugé
| prekém kufomat

Nga vrasésit me pagesé

Dhe pa pagesé

Kriminelé té ¢do profesioni

Mjeké gé abortonin

Né c¢do kohé adoleshentet

Profesoré gé né secilin xhep

Kishin nga njé diplomé

Moralin gé shitej népér pjatat e palara

Pamé edhe xhambaz gomarésh
E kuajsh té tredhur

Njeréz me shtatéqgind fytyra
Kasap té pandershém

Duke shitur genin e rrjepur
Dhe kleriké pedofilé

Me nga njé kryq prej ari

NJE PLUMB DREDHARAK

Nése duhet mbaje forté

Ison e krismave

Mes dy luleve mos e képut até
E cila né vete

Pérmban aromén e pranverés

Ti nuk ke nevojé pér heshtje

Poetét megjithaté

Jané njeréz qé i pérbuzin frikacakét
Loja e thikave

Gjithmoné ka gené tragjike

Mg kujtohet ti s’ishe né gjendje
Ta kontrollosh frymémarrjen
Secilén heré

Kur bie ndonjé shi monoton
Ty té tkurren pantallonat

Nuk mé kujtohet miré

Nga cila ané shikoje tmerrin

Kur dégjoheshin krismat né lagje
Njé plumb dredharak

Gati se t’i pérzhiti képucét e reja

I NJOHU QESHJET IRONIKE

Asnjéheré nuk kuptuam

Se kush ishin ata qé trokitén
Dhe pa u ¢elur portat

Ikén me sterrén

Ikén dhe kurré mé

Nuk u dukén né fshatin toné

Dikush thoté se ishin njeréz

Me maska té zeza

Kurse té tjerét kokéfortésish pohojné
Ishin fqinjét tané

Me fytyra té ngjyrosura

Me bojé prej dheu

Ani gé ishin té mbyllura portat
Druri i bungut plak

I njohu pér mrekulli

Fytyrat e zeza

| njohu geshjet ironike

Té skileve nga stepat e egra

| CILI ENDE NUK ESHTE NISUR

Paramendo njé stiné té re

Pa gjethe

Me tréndafil té venitur

Né dy vazo té metalta

Té& rritej njé lule e egér stepe

Shikoje né pasqyré vetveten té etur

E té uritur

Se si né dy gjunjé shikon diellin

Kah t’i pérvélon truté

E ti askund nuk gjen njé hije shpétimi

Nuk di si mund té duken castet

E pritjes sé shiut

| cili ende nuk éshté nisur

Nga vorbullat e dendura té mjegullave
Cfaré durimi mund té lind né vazo

Kurse tréndafili pér mrekulli

Eshté né gjendje pér ta kontrolluar
Frymémarrjen ténde té shpeshtuar
Stérkalat e shiut sonte

Me géllim vonohen pér njéqind vjet

QENKAN CUAR PESHE RETE

Ishin boshatisur té gjitha rrugét
S’dégjohej asnjé lehje

Mbase edhe genté endacakeé

| kané mésuar

Pér mrekulli

Vendet e fshehta té strehimoreve

Alarmet e gytetit u ngjanin
Shurdhmemecéve

Alarmonin me téré forcén e zérit
Por askush nuk reagonte

Mbase ishin shurdhuar

Edhe shtyllat elektrike

Kjo zbrazéti rrugésh

Nuk ka njé ogur té€ mbaré

Nga veriu

Jané nisur disa re té zeza

Dhe si té ¢gmenduara

la kané mésy portave té gytetit

MUND TE THEM EDHE SHTATE

Kurré nuk arrita té mésoj

Se sa vjet i kam mbushur kéto dité
Mé duket se kam harruar

Castin kur trokita pér heré té paré
Né portet e hapura té Ferrit

Uné u drejtova te ato té tjera
Por nuk di se si

Njé doré e vrazhdé e jetés
Gjithnjé mé shtynte me rrémbim
Kah kéto porta té zeza

Mé duket se até dité kisha njé maské
Dhe kur hyra brenda

Nuk mé pranuan

Thané se duhet hequr maskén

Por dicka mé shtynte té veproj té kundértén

Ku ta di tani se sa vjet i kam
Mund té them edhe shtaté

Ose shtaté dhjeté e shtaté

Por cfarédo qé pohoj né kéto caste
Ju gjithsesi s’do té mé besoni

DESHA TE BLEJ NJE GJYSME
ENDRRE

Né kété gytet fantazmash
Endrrat nuk kushtojné shtrenjté
Jané té lira shumé mé té lira

Se maskat e zeza

Ose blej ¢cfarédo ngjyre qofté
Paguan njé ta japin falas tjetrén

Kurse pér éndrrat

Ani gé nuk kushtojné

Aq shtrenjté

Jané té ndaluara shitblerjet
Kush e di se nga cila kohé

Vlen ky dekret nga té gmendurit

Njéheré moti

Né njé kohé asnjanése

Desha té blej njé gjysmé éndrre
Por sérish ishte e ndaluar

Até dité pata fat té blejé

Vetém njé zhgjéndérr té trishtuar

NA | SHENOJNE TE GJITHA
ENDRRAT

Voné kuptuam se nuk kemi
Endrra té harruara

Né kété qytet té mistereve
Kemi kronist té pérsosur

Q& me njé pérpikéri té madhe
Na i shénojné té gjitha éndrrat

Njéri njé dité mé ndali

Dhe mé befasoi pér mrekulli

Kur mé pyeti se sa paguaj

Pér njé éndérr nga adoleshenca

| kontrollova xhepat nga rrudhja e krahéve
Fare miré kuptoi se s’kisha asnjé€ leké

Ishin té kota mé voné bredhjet e mia
Pas asaj éndrre

Kronistin thua se e pérpiu toka
Kurré mé nuk e pashé né gytet

Dhe gé nga ajo kohé fatkeqe

Mbeta duke kérkuar éndrrén time

SONTE KJO NATE E ASKUJT

Sonte kjo naté e stérgjaté

Nuk genka e askujt

Té gjithé ngarendin

Né disa drejtime té dyshimta
Asnjéri nuk di

Se si té orientohet né kété zagushi

Neépér rrugicat e kalldrémta

Dhe té ngushta té kasabasé
Dégjohet zéri i vonshém i simitciut
Thua se né kété gytet

Vetém me kété lloj gatese

Njerézit e mbajné frymén gjallé

Sonte kjo naté e askujt

| ka léshuar frerét

E mégojézave té ndryshkura

Dhe galopon e shkujdesur

Galopon derri né ¢mendi

Duke trokitur népér portat e mbyllura
Prishting, 7 mars 2019

Cikli i treté
Deri né baladén tjetér

T1 MOS HARRO KOHA ESHTE

Kur vijné castet delikate

Ato mé pikante té dashurisé

Té kam théné njéheré

Se domosdo do shihemi

Te aromat e zambakéve té Prizrenit

Ti mos harro koha éshté
Té japim
Dhe marrim ¢do gjé nga njéri — tjetri

Sipas té gjitha ligjeve e gravitetit
Dhénia dhe marrja
Nuk kané asnjé ndryshim rrénjésor

Jané aq té ngjashme

Sa qé asnjéheré né jeté
Nuk ishim né gjendje
T’i dallojmé ndryshimet

Njé dité vjeshte ose pranvere
Stinét nuk luajné

Asnjé rol esencial

Né jetén e tréndafilave

Ne dhamé aq shumé

Po ag sa edhe morém

Nga njéri - tjetri

Sa qé mbetém si statuja té ngrira
Duke kontrolluar frymémarrjen e erés
Né stacionin e vjetér té trenit

NUK DI CILI DJALL HYRI

Nga po vjen ose ku po shkon
Sonte je né pércjelljen e yjeve
Meteorét endacaké

Si shirat po derdhen

Mbi flokét e tua té méndafshta

Ky buzékuq i mbrémjes

Paska njé aromé krejtésisht tjetér
Nuk éshté si ai i néntorit té kug
Shijen dhe aromén

E paska huazuar nga buzét e tua

Ndoshta té kujtohen castet

E djersitjes sé mureve

Era i shgelmonte dyert e mbyllura

| shgelmonte

Si njé hamshor i patredhur kujtimet

Sonte mé nuk jam vetvetja ime
Nuk di cili djall hyri

Nga dera e pasme e kujtesés
Hyri dhe i theu té gjitha pjatat
Q& mbetén té palara mbi tavoliné

73



ADEM ZAPLLUZHA

DRIDHESHE SI THUPRA E CELIKTE

Kéto ndjenja té grumbulluara
Né njé thes plastike

Nuk duken té lumtura

Secila me nga njé maske té zezé
Parakalon shétitoreve té kujtesés

Kur ishte koha té flasim pér dashuriné
T1 s’kishe sandale té kuqge

Ashtu si uné gé s’kisha

Képucé me sholla té trasha

Ishim kémbézbathur si dashuria e joné

Kur ta kapa dorén mé duket se
E mbaja né duart e mia
Shelgun e pikélluar

Dridheshe si teli i celikté

Né telin e paakorduar i kitarés

Ja se si dukej dashuria

Né kohén toné

As nuk ishte e veshur e as lakurige
| shémbéllente mollés sé kuge

Ec e puthe né até lartési té degéve

FLUTURAT E BARDHA DHE TE
KALTRA

O flutura té plagosura

Sa pak paska vend pér ju

Né luadhet e kositur

Té dhembjes

Nga cila ané frynte murrlani
Q& mbetét me flokeé té shkulura

Flutura té bardha dhe té kaltra
Fluturojné népér imazhet e fémijérisé
Fluturojné

Né drejtim té panjohur

Né asnjé mol té braktisur té tavernave
Nuk e léshojné spirancén e dhembjes

Fluturat e mia té kaltra

Dhe té bardha

Ikét diku larg

Larg né njé qytet pa adresé

Né asnjé pergamené té shpirtit

Nuk e shénuat biografiné e largimit

SI DRURET STEPESHIN NJEREZIT

Sonte si heréve té tjera

Né kujtesén e bulevardit
Njé péllumb i sémuré

Me plagét e dhembjes
Shéronte fashat e gjakosura
Té njé stine té vdekur

Njerézit pohuan se kétu

Kurré nuk ka gené pranvera
Gjithmoné dimri me acar ndér dej
Kalonte kémbézbathur
Kapércente

Nén urén e ngriré té Lumébardhit

Si drurét stepeshin njerézit
Kjo vdekje e trishtuar

Nuk gjente askund vend

Pér arkivolin e saj té gdhendur
Né kujtimet e huazuar

Prej kalimtaréve té rastit

ASAJ | MUNGONIN LEKET PER
ARKIVOL

Ajo jetonte me njé ndihmé sociale

Nuk kishte mundési materiale

Ta paguaj as rrymén

Pér cdo mbrémje dikur voné

Ndizte nga njé qiri

Pér t’i ngrohur gishtat e holla té kufomés

Nga flokét e zbardhura si débora
Képuteshin thinjat e flokéve

Té cilit me xhelozi

| ruante né njé zarf té kaltér

Dhe thoshte se nuk guxon té vdes
Sepse i mungonin lekét pér arkivol

Prej té tjeréve kuptova

Se ishte néna e njé luftétari

| cili si njé hero sypatrembur

Kishte réné déshmor

Né kufirin Shqiptaro - Shqiptar

Duke bartur armé djemurisé sé Dukagjinit

NGA MRENDIA E SAJ

Mos u friko si né fémijéri
Nése né brendiné ténde
Dégjon zérin e gjinkallés

Pranvera gjithmoné kéndon

Kur ti mendon se ajo ka vdekur
Mé kujtohen stinét e egra

Kur nuk guxonim as té dashuronim

Pér ne dashuria e atéhershme
Ishte dicka e largét
E paarritshme dhe e sofistikuar

Flutura me shtaté lloj krahésh
Héna qé fshihej pas diellit
Vetém kur iknin mjegullat e zeza
Paragitej né sagén e kujtimeve

Sa heré guxuam gé né

Korridorin e djersitur ta prekim pasqyrén
Nga brendia e saj buronte dhembja

Mé pastaj

Mbinte njé lule me té gjitha ferrat e botés
Dhe nga syté e kornizés

Pikonte njé lloj dylli i verdhé

Pér té mbyllur veshét nga sirenat e Odisesé

NUK U PERKULEM ASNJEHERE
(Varianti i dyté )

Uné kurré nuk isha Romeo
Ama as ti s’ishe Zhulieta

Por prapé se prapé

Nuk lejuam

Q& né ményré té paméshirshém
Té na shgelmoj jeta

U ballafaguam edhe me
Djallin e zi

Nuk u pérkulém asnjéheré
Ecém kryelarté shétitoreve
Kur binte breshér

Edhe kur binte shi

Na e zuné udhén

Té shtaté kalorésit apokaliptik
Sérish depértuam

Népér até shtjellé si uragan

la dolém né drité

Duke pérbuzur ¢do stramastik

DERI NE BALADEN TJETER

Ah té mira edhe té trishta
Ishin baladat shqiptare
Njé néné

Si njé gyge vajtonte

Mbi njé varr

Dhéndrin e vrau pashai
Kurse nusja

Pérpélitej pa koké mbi bar
Posa kishte filluar nga pema
Té shkundej lulja e paré

E miré dhe e trishté

Qe jeta joné e uruar

Kurré nuk iu dorézuam

Armikut té pabesé

Gjithmoné vdigém duke kénduar

Prej njé balade

Deri né baladén tjetér

Udhétonin krushgit mbi re

Por se Iémé pas dore kodin e vjetér
| cili gjithmoné bashkéjetoi me ne

U HARRUAN TE GJITHA
MALLKIMET

Sa té mencur dhe sa té trishtuar
Dolém nga baladat

Njé kanjushé e zezé

Fluturon mbi catité e gytetit
Mijegullat e dendura ikin tej maleve

Kaluan ndoshta gindra vite
Edhe po aq decenie

Guri i fjetur kurré mé

Nuk i mbylli portat e mbyllura
Té mermeréve té Kosoves

Njé plumb kobzi fluturoi

Si cafka e mallkuar

Fluturoi

Mbi geleshen time té bardhé

Dhe ja skuqi parzmén rrapit shekullor

Druté né dy gjunjé

| harruan té gjitha mallkimet

U stepén si njé gur i murrmé

Kryqi heshti njéheré e pérgjithmoné
Heshti mbi varrin e vithisur

KALI IM | PAFAT

Kali im i bardhé pér cilén lufté
T’1 mbathén potkon;jté

Pér ké do vraposh

Né bejlegun e vdekjes

Kali im i pafat

Kali im i bardhé e zi

Mbrémé ta vumeé kapistrén e re
Dizgjinét prej mjegulle

T’i vendosém né gojé

Sa me hijeshi vrapoje

Deri te vdekja e jote

Kali im i bardh kali im i zi

Nuk di sa njeréz i barte mbi shpatullat
E baladave té lashta

Ti kali im i pafat

Me mégojéza prej ari

Sa qé mbete pa asnjé dhémb

T’1 shkulén edhe thundrat

Kali im i zi kali im i bardhé

DIELLI SI NJE PATATE E DJEGUR

Né cdo kohé té dités

Pemét i ndérrojné ngjyrat

Si nga baladat bien gjethet
Dhe ngritén degét sérish lart

Diku larg né shpirtin e shkretétirés
Njé gur éndrre

NEé sgepin e njé shtérgu

Ndértoi njé cati

Nga majat e kaktusit

Pikonte etja e paparé e diellit
Rérén e pérskuqur

Né syté e zhapikut e zuri gjumi

Dielli si njé patate e pérskuqur

Léshonte ca rreze ultraviolete

Mbi I1ékurén e zeshkur té dités

E cila paméshirshém vuante nga dehidrimi

NE KETE QYTET PREJ GURI

Kur mé ngacmon nostalgjia
Dal né qytet

Né takim me shirat e vjeshtés
Dal kur vdesin

Dhe ringjallen pemét

Ky qytet i kalldrémté
Ndértuar nga éndrrat

Dhe baladat e etérve krenaré
Sa heré gé pérmallohem

| drejtoj syté e géshtenjté

Kah kalaja e Lidhjes sé gjakut

Kétu njerézit jané té heshtur
Jetojné prej njé moti té shkujdesur
Deri te njé mot i lig

Po u deshté pa kurrfaré hezitimi
Mitet dhe baladat sa ora zgjohen
Pér ta mbrojtur qytetin e gurté
Kur na i vrasin kuajt e fémijérisé

KISHIM FRIKE NGA ZGJIMI |
PLUMBAVE

Beteja vec kishte pérfunduar
Neépér skuta té erréta té korridoreve
Valéviteshin

Si leckat e menstruacioneve
Flamujt e grisur té luftés

Askund nuk i pamé fituesit

Edhe ata gé humbén luftén

U dukén sé sémundja e kege
Mbase i kishte pérpi mortja e zezé
Vetém heshtja bridhte ledheve

Heshtnim edhe ne qé mbetém
Gjysmeé té gjallé

Kishim friké nga zgjimi i plumbave
Sterra e dendur e méngjesit
Notonte mbi barin e pérgjakur

Cfaré nuk éshté njeriu né gjendje
T& béj nga frika

E pérpiné edhe gjuhén e vet
Vetém té mos i dégjohet zéri

Né brendiné e korridorit té lagshté

TEJPERTEJ | SHPOI MURET

Nuk di a thua vallé mékatove
Kur ja ktheve shpinén atdheut
Pas shpine

Tej maleve té thepisur

Mina hedhési kéndonte

Njé kéngeé té lashté mortore

Népér xhade me trasta té grisura
Iknin dezertorét

Iknin duke ia kthyer shpinén atdheut
Mes dy betejave

Mbetén kuajt e ngordhur

Pamjet gé na trishtonin né shikim té paré
Dikur voné na dukeshin

Si lojéra fémijésh

Kur vraponim pas péllumbave
Krahé thyer gé uleshin

Népér telat elektrike

Njé rafal plumbash prej breshéri
Tejpértej

| shpoi lagéshtit e mureve

Né hendekun e shtaté

Nénté heré gjémoi méngjesi i ngriré
Dikur voné ndryshoi frymémarrjen

KUR VINTE MBREMJA

Mé pélgente lindja e diellit
Peréndimi dukej i trishtuar
Fundosej diku né ndonjé hon

Me téré mallkimin e dités

Fundosej pér té mos u duk kurré mé

Késhtu gé kishim kohé

Deri né mbrémje

Té meditojmé pér kohén e adoleshencés
Té meditojmé

Pér ledhatimet e flokéve té vashave

Né shenjé té dashurisé platonike

Kur vinte mbrémja

Casti kur si uragan rritej frika

E dielli na tradhtonte

Ne strukeshim nén sqetullat e njéri-tjetrit
Strukeshim si molat pa e ditur shpjegimin

Prishtiné, 9 mars 2019

Adem Zaplluzha u lind mé 1943 né Prizren,
Shkollén fillore dhe t& mesme i kreu né vendlindje,
ndérsa Akademiné Pedagogjike né Prishtiné. Njé
kohé punoi si mésues népér fshatrat Studencan té
Therandés (ish Suharekés) dhe Hoca e qytetit, afér
Prizrenit. Ndérkohé punésohet si pérkthyes né
Korporatén Energjetike té Kosovés. Me shkrime
filloi t¢ merret kryesisht me poezi gé nga mosha e
fémijérisé. Rrugén letrare e nisi me vjershén e paré
pér fémijé té cilén e botoi né revistén “Pionieri”, mé
1957. Si i punésuar né Korporatén Energjetike té
Kosovés bashké me shokét e punés dhe pendés
themeloi grupin letrar “Lulékuget e Kosovés”. Né
Kuadér té punés sé kétij grupi letrar ge botuar
pérmbledhja “Ngjyra e kohés”, né té cilén u pérfshi
njé numér i konsideruar i poezive té tij. Krahas
krijimeve té publikuara né revistat pér fémijé, botoi
edhe njé seré shkrimesh népér gazetat e kohés qé
dilnin né Prishtiné dhe Shkup. Eshté anétar i Lidhjes
sé shkrimtaréve té Kosovés, prezent né disa
antologji dhe né librin Kosova letrare té poeteshés
Monica Mureshan. Eshté prezantuar né Leksikonin e
Shkrimtaréve Shqgiptaré 1501-1990, nga Hasan
Hasani, né Leksikonin Shkrimtarét Shqiptaré pér
fémijé 1872 - 1995 nga Odhise K. Grillo, si dhe né
librin Portrete Shkrimtarésh nga Demir Behluli,
Prishting, 2002Né maj té vitit 2013 Klubi i Artistéve
dhe i shkrimtaréve té Durrésit ia ndau ¢mimin e

karrierés pér kontributin e dhéné né letrat shqipe.
Jeton dhe Kkrijon né Prishtiné.

